
Siyasi şərhçi Azər Həsrət müxalifətin qanunsuz aksiya keçirmək cəhdinə 
münasibətini açıqlayaraq bildirib ki, Azərbaycanda normal və sabit şərait olduğu 
halda bəzi qüvvələrin aksiya keçirmək cəhdləri təəssüf doğurur.

Azər Həsrət qeyd edib ki, Azərbaycan artıq sabit və dayanıqlı inkişafda olan, xalqı 
sülh şəraitində yaşayan ölkədir. Burada ortalığı qarışdırmaq, asayişi pozmaq üçün hər 
hansı addımın atılması dövlətə və millətə zərər verə bilər: “Əli Kərimli başda olmaqla, 
həmin qüvvələrin atdıqları bu addımlar həqiqətən də ondan xəbər verir ki, onların arxa-
sında siyasi güc və xalqın dəstəyi yoxdur. Özləri də tükəndiklərinin fərqindədirlər. Ona 
görə də yaradılan şəraitdən istifadə edib normal bir məkanda, çoxsaylı kütləvi aksiya 
keçirə bilməyəcəklərinə əmin olduqları üçün gəlib Bakının mərkəzində, xüsusən də, 
mühafizə olunan zonada etiraz aksiyası keçirməyə cəhd göstərirlər”.

Azər Həsrət: Əli Kərimli və məhdud 
tərəfdarları tükəndiklərinin fərqindədirlər

A.Həsrət vurğulayıb ki, Bakı Şəhər 
İcra Hakimiyyəti və Azərbaycan polisi 
onların həmin ərazidə qanunsuz aksiya 
keçirməsinin qarşısını aldı və bu ad-
dımlar o qədər təmkinlə icra olundu ki, 
iqtidarı ittiham etmək istəyənlərə heç bir 
bəhanə verilmədi: "Azərbaycandakı bu 
aksiyanı demokratiyasından bəh-bəhlə 
dəm vurduqları Avropa ölkələrində, ABŞ-
da mitinqlərin vəhşicəsinə dağıdılması 
səhnələri ilə müqayisə edəndə görürsən ki, 
həqiqətən də, Azərbaycan polisi qanunun 
tələblərinə dəqiq riayət edir və çox təmkinli 
davranır. Təəssüflər olsun ki, qanunsuz 
aksiya keçirmək istəyənlər bundan da sui-
istifadə edib polisi özündən çıxarmaq üçün 

təxribatçı addımlar atırdılar. Lakin bütün 
hallarda polislərimiz nəzakətli və təmkinli 
davrandılar".

Siyasi şərhçi əlavə edib ki, məlum 
aksiyadan sonra da radikallar sakit dayan-
madılar, faktiki olaraq, aksiya adı altında 
keçirmək istədikləri qanunsuz tədbirdən 
sonra media və ictimaiyyəti aldatmağa 
cəhdlər göstərdilər: "Hətta bəzi videokadr-
larda qışqırırlar ki, "tankları çək, tankları 
çək". Halbuki, həmin ərazidə tank və ya 
digər texnika yox idi. Yəni bu adamlar elə 
rəy yaratmaq istəyirlər ki, guya, iqtidar 
onlara qarşı zirehli texnikadan istifadə edir. 
Təbii ki, cəfəngiyyatdır və bunu Azərbaycan 

xalqı görür. Bu cür şəxslərə çağırış edirəm 
ki, Azərbaycanın sabitliyini, ictimai asa-
yişi pozmaq kimi əməllərdən birdəfəlik əl 
çəksinlər".

Qeyd edək ki, özünü Demokratik 
Qüvvələrin “Milli Şura”sı adlandıran quru-
mun üzvləri oktyabrın 19-u saat 15:00-dan 
başlayaraq ümumi sayı təxminən 220 
nəfərədək olan bir neçə qrupla müxtəlif 
istiqamətlərdən metronun "28 May" stan-
siyasının önündəki meydana daxil olmağa 
cəhd göstərib.

Görülmüş tədbirlər nəticəsində hü-
quqazidd hərəkətlərin genişlənməsinin 
qarşısı alınıb. 

Qanunsuz mitinq keçirməyə cəhd edən 
radikal müxalifət xalqın dəstəyini görmədi

Görünən və yaşanan isə budur. Xalq 
öz iradəsi ilə seçdiyi lideri Prezident 
İlham Əliyevə inanır, arxalanır. Cəmiyyət 
riyakarlıqdan uzaqdır. Bu danılmazdır, 
çünki Prezidentin xalqla görüşlərində 
yaşanan səmimiyyət, etiraf olunan 
rəğbət və sevgi bəlağətsiz bir şəkildə 
sadə insanların simasında əks olunur. 
Bunu görməmək isə, yəqin özünü aldat-
maqdır".

Deputat bildirib ki, ümumiyyətlə, 
müxalifətin təşkil etdiyi aksiyalar 
xarakterinə görə xalqın maraqları-
nın müdafiəsi altında pərdələnən 
hakimiyyət davasından başqa bir şey 
deyil: "Hakimiyyətə gəlmək arzusunun 
köləliyi altında, ambisiyaların real-

laşması uğrunda insanları təhlükəyə 
atmaq, lazım gələndə istifadə etmək, 
böhtan atmaq, şərləmək isə artıq 
müxaliflərin vərdişinə çevrilib. Asa-
yişi, insanların rahatlığını pozmaq, 
təhlükəyə atmaq isə həm də məsuliyyət 
hissinin olmamasından qaynaqlanır.

Bütün dünyada olduğu kimi, təbii ki, 
bu kimi aksiyalarda ictimai asayişi qoru-
maq üçün polisin müdaxiləsi  labüddür. 
Təhlükəsizliyimizin təmini bizim qaza-
nılmış hüququmuzdur. Dünyanın hansı 
ölkəsində qanunsuz aksiyaların qarşısı 
alınmır? Ən inkişaf etmiş ölkələrdə belə 
bu normal hal sayılır.

Bu qarşıdurma özünü milliyyətçi ad-
landıraraq, xarici mərkəzlərin maliyyəsi 

və təlimatları əsasında xalqı xaosa 
sürükləmək planının bir hissəsidir. Xalqı 
mənfi rəyə bağlamaq, onu aqressiyaya 
yönəltmək özü cinayətdir. Reallıqda isə 
müxalifətin apardığı işin ana xəttini bu 
missiya təşkil edir".

S.Əliyeva qeyd edib ki, bu gün 
Azərbaycan Prezidentinin qətiyyəti, si-
yasi iradəsinin nəticəsidir ki, Azərbaycan 
bəzi müsəlman dövlətlərinin taleyini 
yaşamır: "Bizi isə xilas edən xalq və 
hakimiyyətin birliyidir. Adı müxalifət, 
özü isə hamıya müxalif olan bir qrupun 
siyasi mənzərəyə neqativ müdaxiləsi 
cəmiyyət üçün yersiz narahatlıqdan 
başqa bir şey deyil.

Öz içində düşmən niyyətləri dərk 
edən insan öz riyakarlığı ilə heç kəsi 
aldada bilməz. Daxilində düşmənçilik, 
nifrət və böhtan kimi mənfi emosiya-
larla yüklənmiş bir qrup müxalifətçi 
birmənalı olaraq öz riyakarlığı ilə 
Azərbaycan xalqını aldada, ictimai rəyi 
çaşdıra bilməz. Siyasi xaosun yaşan-
dığı müstəqilliyin ilk illərində hamı 
nələrin yaşandığını, ictimai-siyasi, sosial 
həyatın mürəkkəbliyini, sadə məişət 
preoblemlərinin həllinin belə əlçatmaz 
olduğunu yaxşı xatırlayır. Yəqin ki, 
psixoloji immuniteti olan hər bir kəs eyni 
sarsıntıları bir daha yaşamaq istəməz".

 Ötən gün Bakıda qanunsuz mitinq 
keçirməyə cəhd edən radikal müxalifət 
xalqın dəstəyini görmədi. Bunu Trendə Milli 
Məclisin Yeni Azərbaycan Partiyasından 
olan deputatı Sona Əliyeva deyib.

Deputat bildirib ki, 100-150 adam xal-
qın iradəsini ifadə edə bilməz: “Ola bilər 
kimlərsə aksiyada iştiraka sövq edilir, lakin 
yaradılan qarşıdurmada xalqın düşüncə 
ifadəsini nümayiş etdirmək arzusu, heç 
bir elektorat tərəfindən qəbul edilməyəcək 
dərəcədə absurd ideya idi.

“Nə edirlər-etsinlər, həmin qüvvələr 
heç zaman niyyətlərinə, məqsədlərinə 
nail ola bilməyəcək, ən əsası 
Azərbaycan xalqı və dövləti buna imkan 
verməyəcək. 

Azərbaycan demokratik, hüquqi 
dövlətdir. Ölkə qanunlarla və Konstitu-
siya ilə idarə olunur. Hansı mövqedə ol-
masından asılı olmayaraq, hər bir fərdin, 
hər bir kəsin hüquq və azadlıqları təmin 
edilir, mövcud qanunlarla və Konstitu-
siya ilə qorunur. O cümlədən, ölkədə 
sərbəst toplaşmaq azadlığı hüququ 
tam təmin edilir. İqtidar, Bakı Şəhər İcra 
Hakimiyyəti sərbəst toplaşmaq azadlı-
ğının təmin edilməsi və reallaşdırılması 
üçün müvafiq yerlər ayırıb.

Bir neçə gün öncə müxalifətin, “Milli 
Şura”nın müraciətlərinə cavab olaraq, 
mitinq üçün Lökbatanda yer ayrılmışdı. 
Əgər müxalifət, “Milli Şura” həqiqətən 
dediyi kimi, güclü, nüfuzlu, xalq ara-
sında dəstəyi yetərli, sosial dayaqları 
güclü idisə, onlar üçün ayrılan məkana 
gedər, dediklərini faktlarla sübut edər, 
hər kəsi də fakt qarşısında qoyardı-
lar. Amma özləri də əsl vəziyyətin, 
durumlarının, sosial dayaqlarının nə 
yerdə olduqlarını gözəl bilirlər. Anla-
yırlar ki, ora getsələr, biabırçı duruma 
düşəcəklər, təbdirlərinə ən yaxşı halda 
300-dən artıq adam qatılmayacaq. Ona 
görə də məkan, yer məsələsini növbəti 
dəfə bəhanə gətirərək, qarşıdurma, 

gərginlik yolunu tutdular. Qanunsuz, 
razılaşdırılmamış aksiyaya cəhd 
etməklə, digər vətəndaşların hüquqlarını 
pozdular. Həmçinin, onlara kənardan 
işarə verənlərə Azərbaycanın üzərinə 
yürümək, çamur atmaq üçün fürsət 
yaratmağa çalışdılar.

Amma nə edirlər-etsinlər, alınma-
yacaq, necə ki, indiyə qədər alınma-
yıb. Yenə də fiaskoya, məğlubiyyətə 
məhkum olacaqlar. Həm də birdəfəlik 
dərk etməlidirlər ki, Azərbaycanda, 
hakimiyyət məsələsi küçələrdə həll 

olunmur. O dövr, inqilablar, çevrilişlər 
mərhələsi çox-çox geridə qalıb. 
Azərbaycanda hakimiyyət məsələsini 
seçkilər, Azərbaycan xalqının iradəsi, 
demokratik seçimi həll edir. Əgər 
özlərinə belə əmindirlərsə, güclərini 
seçkilərdə sınasınlar. Amma əmin 
deyillər, özləri də özlərinə inanmırlar. 
Özlərinə inamı, güvəni olmayanlara 
kim güvənəcək, etimad edəcək? Heç 
kim! Odur ki, Azərbaycan bu günə 
qədər qanunlarla idarə olunduğu kimi, 
bundan sonra da qanunun sərt və 
birmənalı üzü ilə idarə olunacaq, heç 
kimə qanundankənar fəaliyyətə icazə və 
imkan verilməyəcək".

 Radikal müxalifətin oktyabrın 19-da 
Bakıda qanunsuz mitinq keçirməyə 
cəhd etməsinin məqsədi ölkədə 
gərginlik, qarşıdurma yaratmaq 
idi. Bunu Trendə Milli Məclisin Yeni 
Azərbaycan Partiyasından olan 
deputatı Eldəniz Səlimov deyib. 

E.Səlimov bildirib ki, həmin qüvvələr 
həmişə olduğu kimi uğursuzluğa düçar 
oldular, xalq tərəfindən boykot edildilər: 

Radikal müxalifət növbəti dəfə 
xalq tərəfindən boykot edildi

Azərbaycanın uğurları artdıqca,  
bədxahlarımız azğınlaşırlar

Özünü Demokratik Qüvvələrin 
“Milli Şura”sı adlandıran qurumun 
üzvləri oktyabrın 19-da paytaxtın 
mərkəzi ərazilərində törətmək 
istədiyi hadisələr də sübut edirdi 
ki, bu adamlar aranı qarışdır-
maq, ölkədə anarxiya yaratmaq 
istəyirlər. 

Onların siyasi aksiya keçirmək 
məqsədi ilə paytaxt rəhbərliyinə 
etdikləri müraciətə baxılaraq 
“Sərbəst toplaşmaq azadlığı 
haqqında” Qanunun müvafiq 
tələblərinə əsasən ictimai asa-
yişin pozulmasının qarşısının 
alınması, iğtişaş və cinayətlərin 
baş verməməsi, başqa şəxslərin 
hüquq və azadlıqlarının müdafiəsi 
məqsədilə aksiyanın “Neftçi” 
idman klubunun Qaradağ rayonu-
nun Lökbatan qəsəbəsindəki təlim 
bazasında keçirilməsi təklif olun-
muşdur. Bu barədə müraciətin 
müəlliflərinə rəsmi məlumat veril-
miş və onlara müəyyən edilməmiş 
yerlərdə keçiriləcək mitinqin qar-
şısının alınacağı, baş verə biləcək 
ictimai qayda pozuntularına görə 
məsuliyyət daşıyacaqları barədə 
Bakı Şəhər Baş Polis İdarəsi və 
Şəhər Prokurorluğu tərəfindən 
rəsmi xəbərdarlıq olunmuşdur.

Ancaq bu aydın mövqeyə və 
konkret izahlara baxmayaraq, 
aksiyanın təşkilatçıları oktyab-
rın 19-da saat 15:00-dan baş-
layaraq ümumi sayı təxminən 
220 nəfərədək olan bir neçə 
qrupla müxtəlif istiqamətlərdən 

metronun “28 May” stansiya-
sının önündəki meydana daxil 
olmağa cəhd göstəriblər. Gö-
rülmüş tədbirlərlə hüquqazidd 
hərəkətlərin qarşısı alınıb. Qa-
nunsuz aksiyanın təşkilatçıları və 
fəal iştirakçıları da daxil olmaqla 
60 nəfər saxlanılmışdır. Bildirilir 
ki, onlardan 18 nəfərin əməlləri 
ərazi polis qurumlarında müvafiq 
qaydada sənədləşdirilərək toplan-
mış materiallar qanunla müəyyən 
edilmiş tədbirlərin görülməsi üçün 
məhkəmələrə göndəriləcək. İza-
hatı alınmış daha 42 nəfər hüqu-
qazidd hərəkətlərin yolverilməzliyi 
barədə rəsmi xəbərdarlıq 
edildikdən sonra buraxılmışdır.

Bəli, fakt ondan ibarətdir 
ki, anti-Azərbaycan qüvvələrin 
maliyyələşdirdiyi və dövri ola-
raq qızışdırdığı, ələbaxımlıqdan 
qurtula bilməyən “Milli Şura”nın 
və Əli Kərimlinin növbəti vay-
şivəni məhz Azərbaycanın 
uğurlarından narahat olan 
qüvvələrin tapşırıqlarının yerinə 
yetirilməsidir. Bu adamlar 2003-
cü ilin payızında – Azərbaycanın 
dövlət müstəqilliyinin dönməz 
xarakter alması üçün konkret 
addımların atıldığı, xalqın İlham 
Əliyevə səs verdiyi günlərdə 
də məhz 2019-cu il oktyabrın 
19-da olduğu kimi, “özlərinə 
əl qatmışdılar”. Onda İlham 
Əliyevin Prezident seçilməsini 
qəbul edə bilmirdilər ki, həmin 
seçimdən sonra Azərbaycanı öz 

istədikləri kimi istiqamətləndirə 
bilməyəcəklər. İndi isə İlham 
Əliyevin Ermənistan üzərində si-
yasi – diplomatik uğurlarını həzm 
edə bilmirlər. 

Ölkə ziyalılarının sosial 
şəbəkələrdə yayımlanan çoxsaylı 
fikir, mülahizə və statuslarında 
da 2003-cü il aksiyası xatırladı-
lır. Məsələn, bir statusda oxu-
yuruq: “2003-cü ildə insanlar 
Azərbaycanda keçirilən növbəti 
prezident seçkilərindən sonra 
İlham Əliyevin möhtəşəm qələbəsi 
ilə barışmayan radikal müxalifətin 
şəhərin mərkəzi küçələrində 
törətdiyi dağıntıları, meydanları 
əsl döyüş səhnəsinə çevirmək 
cəhdlərini yaxşı xatırlayırlar. O 
zaman qanun keşikçilərinin həyata 
keçirdiyi ciddi tədbirlər və öz səsini 
qorumağa qalxan vətəndaşların 
dəstəyi ilə bütün antidemokra-
tik hərəkətlərin qarşısı alındı, 
təşkilatçılar qanun qarşısında 
cavab verdi və radikal ovqatlı mü-
xalif düşərgə ciddi iflasa uğradı. O 
hadisədən 16 il keçsə də, nə bəhs 

etdiyimiz həmin radikal müxalifətin 
siması dəyişib, nə də ki, onların 
təşkil etdiyi aksiyaların xarakteri.

Doğrudan da, oktyabrın 
19-da bir neçə saat ərzində 
şəhərin mərkəzi hissəsində 
əhalinin sabit və ritmik həyatı, 
nəqliyyatın hərəkəti, insanla-
rın rahatlığı pozuldu. Bircə onu 
qeyd etmək yerinə düşər ki, Bakı 
Nəqliyyat Agentliyi 14 marşru-
tun istiqamətini dəyişdirməyə 
məcbur oldu ki, bu da təxminən 
200 min vətəndaşın rahatlığının 
pozulması deməkdir. Bakı met-
ropoliteninin “28 May” stansi-
yasının fəaliyyətinin dayandırıl-
ması nəticəsində yüz minlərlə 
insan vaxtında nəzərdə tutulan 
məntəqələrə çata bilmədi və dis-
komfort yaşamağa məcbur oldu. 

Xalq, həqiqətən onlara “Yox!” 
dedi. Həmin gün şəhərdə görüş-
düyümüz insanların hamısı “Milli 
Şura”nın törətdiyi əməllərdən nara-
zılıq etdi. Demokratik Azərbaycan 
Dünyası Partiyasının sədri Əlisahib 
Hüseynov bildirdi ki, müxalifət 

həm formaca, həm də keyfiyyətcə 
dəyişməlidir, yenilənməlidir. AXCP–
"Milli Şura" cütlüyünün baş tutma-
yan 19 oktyabr icazəsiz aksiyası 
bir daha onu göstərdi ki, dəyişmək 
istəmədikcə, bu müxalifət öz iflasını 
günü-gündən yaxınlaşdıracaq.

Partiya sədri vurğuladı ki, 
müxalifət sözün hər iki mənasında 
-- həm fiziki, həm də mənəvi 
mənada qocalıb: "Onların istifadə 
etdikləri tezislər, şüarlar, təkliflər 
və metodlar 1990-cı illərin 
əvvəllərində qalıb. Lakin dövr 
dəyişib. Artıq 2019-cu il də başa 
çatmaq üzrədir. Zaman tamamilə 
yeni şərtləri diktə edir. Cəmiyyətin 
siyasətə və siyasətçilərə də 
münasibəti kökündən dəyişib. Ay-
dın görünür ki, indi əhalinin əksər 
hissəsi müxalifəti dəstəkləmir. 
Niyə? Bax, bunun səbəbləri 
barədə ciddi düşünmək lazımdır".

Əgər həmin “düşünmək” 
ifadəsi xalqa aiddirsə, onda xalq 
düşünərək sual verəcək ki, 26 il 
heç bir yerdə çalışmayan, heç bir 
ictimai-siyasi fəaliyyətlə məşğul 

olmayan Əli Kərimlinin dolanışığını 
kim təmin edir? Onun övladları 
dünyanın bahalı ölkələrinin nüfuzlu 
ali məktəblərindəki təhsil haqlarını 
hansı vəsaitlə ödəyirlər? Onun oğlu 
dünyanın ən bahalı restoranların-
dakı əyləncə məclislərinin haqqını 
necə ödəyir? Bu suallar ortaya 
qoyulacaq və cavabı da o olacaq ki, 
Əli Kərimlinin istənilən Azərbaycan 
məmurundan yaxşı yaşamasını 
məhz xaricdəki anti-Azərbaycan 
qüvvələr təmin edirlər. 

Partiya sədrinin dediyi 
“düşünmək” ifadəsi ölkə 
müxalifətinə şamil ediləcəyi 
təqdirdə isə… bəli, müxaliflər 
həqiqətən ağıllarını başlarına yığıb 
düşünsələr, Əli Kərimli meydan-
da tək-tənha qalacaq. Çünki 
görəcəklər ki, meydanda olan 
onlardır, şah kimi dolanan isə Əli 
Kərimli. 

Yeri gəlmişkən, “Facebook” 
dostumuz Zaur Mirzəzadənin 
hələ oktyabrın 5-də Bakı Şəhər 
İcra Hakimiyyətinin başçısına 
yazdığı müraciətdə deyilirdi ki, 
cəmiyyətdə heç bir əhəmiyyət da-
şımayan, siyasi baxışları müəyyən 
edilməyən, bir neçə şəxsin 
yalanları ilə idarə olunan, özlərini 
“Milli Şura” adlandıran və "Milli" 
sözünü belə ucuzlaşdıran qondar-
ma quruma 8 oktyabr 2019-cu il 
tarixində şəhərin mərkəzində Bakı 
Şəhər İcra Hakimiyyətinin bina-
sının qarşısında piket keçirilməsi 
üçün icazə vermisiniz. 

“Mən, Bakı şəhər sakini və ailə 
üzvlərim sizə müraciət edərək 
bildirirəm ki, hər gün həm şəxsi 
avtomobillə və ictimai nəqliyyatla, 
metro ilə həmin ərazidən keçirik. 
Övladlarımızı təhsili ilə bağlı kurs-
lara, idmana aparırıq. Müəyyən ya-
lanlar üzərində qurulmuş qurumun 
həmin gün qeyd olunan ərazidə 
piket keçirməsi bizi narahat edir. 
Mənə, ailə üzvlərimə və digər Bakı 
sakinlərinə, eynilə şəhərimizdə 
olan turistlərə həmin gün keçirilən 
piket narahatlıq yaradacaq. Xahiş 
edirəm piketin keçirilməsi icazəsini 
ləğv edəsiniz. Əks-təqdirdə, 
mənim, ailə üzvlərimin və Bakı 
sakinlərinin eynilə şəhərimizdə 
olan turistlərin, sərbəst piyada və 
avtomobillərin intensiv hərəkətinə 
müyyən maneələr yaranacaqdır, 
bu da bizim gündəlik işlərimizə 
əngəl törədəcəkdir”.

Təqaüdçü Dursun Əhmədovun 
sözlərində də həqiqət var idi: -- 
Deyirlər ki, mitinq günü kimlərsə 
saxlanılıb və onların15-20 gün 
azadlıqdan məhrum edilməsi 
gözlənilir. Müxalifət bu faktı dün-
yanın bütün ölkələrinə göndərir. 
Mən də deyirəm ki, Azərbaycanın 
qanunlarını pozan, qaydalara 
əməl etməyən, xaos, anarxiya, 
qarşıdurma yaratmağa çalışan 
dağıdıcı müxalifət təmsilçiləri nə 
üçün həbs edilmir?

İttifaq MİRZƏBƏYLİ, 
 “Xalq qəzeti”

Dövlət başçısının oktyabrın 3-də Rusiya Federasiyasının Soçi şəhərində 
“Valday” Beynəlxalq Diskussiya Klubunun XVI illik iclasının plenar 
sessiyasında və oktyabrın 11-də Türkmənistanın paytaxtı Aşqabad 
şəhərində MDB Dövlət Başçıları Şurasının məhdud tərkibdə iclasında 

nümayiş etdirdiyi qətiyyət və prinsipiallıq təkcə Ermənistan rəhbərliyini deyil, 
dünyadakı anti-Azərbaycan qüvvələri də ciddi şəkildə narahat etdi. Onlar isə 
öz növbələrində Azərbaycandakı əlaltılarını qabağa verdilər ki, ölkədə sabitliyi 
pozsunlar, xaos, anarxiya mühiti yaratsınlar. 

Kimsə ölkədə iğtişaş törədib,  
xalq-dövlət birliyinə kölgə sala bilməz!

Küçə yürüşünün icazəsiz və adətən, 
insanların gur olduğu yerlərdə keçirilməsi 
məqsədli şəkildə insanların rahatlığını 
pozmaq, onlarda narazılıq yaratmaq və 
bu zəmində ictimai sabitliyin üzərinə kölgə 
salmaq niyyəti güdür. Eyni zamanda, 
asayişi pozmaq, qarşıdurma yaratmaq 
cəhdləri və sosial şəbəkələr üzərindən 
anti-konstitusion çağırışlar etmək destruk-
tiv qrupların fəaliyyətinin açıq təxribatlar 
törətmək niyyətindən  xəbər verir.

Əli Kərimli və aldadıb başına topla-

dığı bir qrup hələ də 30 illik siyasətlərinə 
əsir olaraq qalıblar. Onlar öz varlıqlarını 
qanunları pozmaqla diqqətə çatdırmaq 
fikrindədirlər. Bu aksiya zamanı qanun 
keşikçilərinin vəzifə borcuna sədaqətlərini 
xüsusi qiymətləndirir və bu cür neqativ hal-
ların bundan sonra da qanun çərçivəsində 
qarşısının alınacağına inanıram. Polisin 
günbəgün öz peşəkarlığını artırdığı göz 
qabağındadır və alqışlanmalıdır. Sosial 
şəbəkələrdə onları “qansız” , “cəllad”, 
“vəhşi” adlandıranlar Fransada, Alma-

niyada, İspaniyada icazəsiz 
aksiyalardakı polisin davra-
nışı ilə Azərbaycan polisinin 
davranışını müqayisə etsinlər. 
Hər kəs bilməlidir ki, dövlət və 
onun müvafiq orqanları ölkədəki 
sabitliyi qorumağa borcludur və 
buna qadirdir .

Aksiyanın qarşısının 
qətiyyətlə alınmasına gəldikdə 
isə deyərdim ki, bu, Azərbaycan 
dövlətinin mitinqi sifariş etmiş 
həm xarici güclərə, həm onların 
Azərbaycandakı əlaltılarına 
növbəti xəbərdarlığı idi. 
Bilsinlər, eşitsinlər ki, heç kim 
ölkədə sabitliyi pozub, iğtişaşa 
cəhd etməklə xalq–Prezident 
birliyinə kölgə sala bilməz. 

Vətəndaşların  rifahı naminə aparılan 
islahatların qarşısını ala bilməz. Xalq 
destruktivləri və onların yerinə yetirmək 
istədikləri çirkin sifarişləri qətiyyətlə 
pisləyir. Vətəndaşlarımız ölkəmizin 
inkişafını, mövcud sabitliyi, inkişafa və 
tərəqqiyə  aparan sosial islahatları yüksək 
qiymətləndirirlər.

Aydın HÜSEYNOV, 
Milli Məclisin deputatı

Radikal müxalifətin mitinq adı altında ictimai 
asayişi və qanunu pozmasının növbəti dəfə şahidi 
olduq. Onların mitinq keçirmək üçün müraciətinə 

cavab olaraq müvafiq yerin ayrılmasına baxmayaraq, 
başıpozuq kiçik qruplarla şəhərin mərkəzində hay-
küy qoparması, iğtişaşa təşəbbüs etməsi, şübhəsiz, 
yolverilməz haldır. Ölkəmizin bütün sahələr üzrə inkişaf 
etdiyini, nüfuzunun durmadan artdığını və dünya 
birliyində söz sahibinə çevrildiyini gözü götürməyən 
radikalların bu hərəkəti reallığı dərk etməmələrindən 
irəli gəlir. Razılaşdırılmamış, deməli icazəsiz küçə 
yürüşləri, vətəndaş itaətsizliyinə çağırışlar aksiyaların 
təşkilatçısı olan Azərbaycan Xalq Cəbhəsi Partiyasının və qondarma “Milli 
Şura”nın qanundan məqsədyönlü şəkildə kənara çıxdıqlarını sübuta yetirir.


